
ABSTRAK 

Pemain sukan seperti badminton, futsal atau bola sepak memerlukan gelanggang atau padang 

untuk mereka bermain sukan ini. Ada masanya, gelanggang  tidak tersedia kerana ada orang 

lain menggunakan gelanggang atau gelanggang ditutup. Kebanyakan gelanggang boleh 

ditempah melalui  panggilan telefon tetapi terdapat kesulitan seperti orang tidak dapat 

merancang permainan sukan mereka dan kakitangan tidak menjawab panggilan telefon. Oleh 

itu, aplikasi pengurusan dan tempahan gelanggang sukan dibangun bagi pengguna menempah 

gelanggang pada tarikh dan masa yang perlu. Aplikasi ini juga boleh memaparkan semua 

gelanggang terdekat kepada pengguna. Pengguna boleh membayar secara langsung untuk 

bayaran sewa gelanggang melalui aplikasi ini. Aplikasi ini juga boleh merakam maklumat 

pengguna seperti jenis pekerjaan pengguna. Data dan maklumat pengguna akan disimpan 

dalam pangkalan data Google Firebase. Aplikasi ini dibangun untuk platform Android. 

1 PENGENALAN 

 

Pada masa kini, terdapat banyak orang yang suka bersukan seperti Badminton, Futsal 

atau Bola Sepak. Untuk bermain sukan ini, mereka memerlukan gelanggang atau padang untuk 

mereka bermain sukan ini. Oleh itu, ketika mereka ingin bermain sukan di gelanggang, 

gelanggang mungkin tidak tersedia kerana ada orang lain yang menggunakan gelanggang atau 

gelanggang ditutup. Kebanyakan gelanggang boleh membuat tempahan dengan membuat 

panggilan telefon kepada kakitangan  gelanggang tetapi terdapat kesulitan seperti orang tidak 

dapat merancang permainan sukan mereka dan kakitangan tidak menjawab panggilan telefon. 

Aplikasi Pengurusan dan Tempahan Gelanggang Sukan adalah aplikasi bagi pengguna untuk 

menempah gelanggang pada tarikh dan masa di mana gelanggang itu boleh ditempah. Aplikasi 

ini juga memaparkan semua gelanggang terdekat kepada pengguna. Pengguna boleh membayar 

secara langsung untuk bayaran sewa gelanggang dalam aplikasi ini. Terdapat modul dalam 

aplikasi ini di mana aplikasi ini dapat merakam maklumat pengguna seperti jenis pekerjaan 

pengguna. Data dan maklumat pengguna disimpan dalam pangkalan data. 

 

2 PENYATAAN MASALAH   

 

Terdapat beberapa masalah atau isu yang mencetuskan idea untuk membina projek aplikasi 

pengurusan dan tempahan gelanggang sukan: 

1) Pengguna sukar untuk merancang aktiviti sukan kerana pengguna tidak mempunyai 

maklumat ketersediaan gelanggang sukan. 

2) Pengguna perlu pergi ke gelanggang sukan untuk membuat tempahan kerana 

pembayaran perlu dibuat dahulu untuk tempahan. 

3)  Pemilik dan pekerja gelanggang sukan menyimpan maklumat tempahan pengguna di 

dalam buku dan kebarangkalian buku yang mengandungi maklumat tempahan hilang 

atau rosak amatlah tinggi. 

3 OBJEKTIF 

 

Objektif kajian ini adalah untuk membangunkan Aplikasi Pengurusan dan Tempahan 

Gelanggang Sukan yang membenarkan: 

1) Pengguna boleh mencari maklumat dan melihat jadual ketersediaan gelanggang sukan 

di dalam aplikasi. 

2) Pengguna boleh menempah gelanggang sukan dan membuat pembayaran melalui 

aplikasi. 

3) Pemilik dan pekerja gelanggang sukan boleh menyimpan maklumat tempahan 

pengguna dengan selamat. 

 

4 METOD KAJIAN 

 

 

 

Rajah 4.1 Proses metodologi Agile 

 

Aplikasi mudah alih ini dibangunkan mengikut kaedah “Agile” kerana ia sesuai bagi jenis 

pembangunan(jangka masa pendek yang memerlukan adaptasi cepat dan pantas mengikut 

perubahan keperluan pihak berkepentingan). Proses Agile menekankan jadual penghantaran 

sistem yang telah dijanjikan kepada klien dan kurang dalam penekanan masa untuk 

Reka Bentuk

Pembangunan

Pengujian

Penghantaran

Perancangan

perancangam sistem, Proses Agile juga menerima perubahan lewat keperluan sistem. Rajah di 

4.1 menerangkan proses lengkap bagi metodologi Agile. 

Pada fasa pembangunan, aplikasi mudah alih ini berasaskan aplikasi sistem Android 

menggunakan perisian Android Studio dan menggunakan bahasa pengaturcaraan Java dan 

pangkalan data awan Firebase. 

Fasa pengujian menguji fungsi kritikal dalam aplikasi mudah alih. Penglibatan fungsi 

kritikal selaras dengan objektif projek. Kegagalan yang berlaku pada fungsi kritikal memberi 

impak yang besar pada projek ini. Sekiranya gagal mencapai objektif projek, penyelarasan 

perlu dijalankan atau mengimbas Kembali fasa analisis atau pembangunan bergantung pada 

jenis kegagalan yang berlaku abgi membuat penambahbaikan kajian yang mendalam. 

 

Pada fasa penghantaran, aplikasi mudah alih yang dibangunkan siap dan dihantar 

kepada pengguna. 

 

5 HASIL KAJIAN 

 

Aplikasi Pengurusan dan Tempahan Gelanggang Sukan telah berjaya dibangunkan dalam  

tempoh yang ditetapkan. Aplikasi ini dibangunkan mengguna perisian Android Studio Code 

Development. Bahagian Front-End serta Back-End telah diatur didalam perisian tersebut. 

Untuk bahagian pembayaran aplikasi ini diintegrasi dengan gerbang pembayaran Stripe.  

Bahagian Back-End bagi aplikasi ini juga dibangunkan dengan menggunakan Firebase 

Database sebagai pangkalan data. Pemprosesan data daripada antaramuka dan  pangkalan data 

dapat dilakukan dengan lebih teratur dan  lancar. 

5.1 Daftar dan Log Masuk 

        

Rajah 5.1.1: Antaramuka bagi Pendaftaran Akaun Pengguna dan Log Masuk 

 

Rajah 5.1.1 menunjukkan antara muka bagi Pendaftaran Akaun dan Log Masuk  bagi  

Aplikasi Pengurusan dan Tempahan Gelanggang Sukan. Bagi modul bahagian 

pendaftaran, kawalan penghantaran data dibuat dengan menggunakan pangkalan data 

Firebase. Sistem akan menyemak data terlebih dahulu sebelum dihantar ke pangkalan 

data. Bagi modul log masuk pula dilengkapi dengan kawalan keselamatan yang di 

implementasi. Sistem akan menghantar dan membaca uid daripada pangkalan data 

Firebase untuk membenarkan pengguna mengakses ke dalam aplikasi. 

5.2 Melihat Gelanggang Sukan 

 

Rajah 5.2.1: Antaramuka Melihat Gelanggang Sukan 

 

Rajah 5.2.1 menunjukkan antara muka bagi pengguna untuk melihat gelanggang sukan. 

Pengguna boleh melihat senarai gelanggang sukan yang ada di dalam aplikasi. 

5.3 Melihat Membuat Tempahan 

 

Rajah 5.3.1:Antaramuka membuat tempahan 

 

Rajah 5.3.1 menunjukkan antara muka bagi pengguna untuk membuat tempahan. 

Pengguna menekan ruang Select Book Date untuk memilih tarikh untuk membuat 

tempahan. Setelah  tarikh dipilih, slot masa dipaparkan mengikut ketersediaan pada 

tarikh yang telah dipilih. Setelah memilih slot masa, pengguna menekan butang Book 

untuk membuat tempahan. 

5.4 Melihat Pengesahan Tempahan 

 

Rajah 5.4.1: Antaramuka Melihat Pengesahan Tempahan 

Rajah 5.4.1 menunjukkan antara muka bagi Pengguna untuk melihat pengesahan 

tempahan. Pengesahan tempahan dipaparkan kepada pengguna untuk kepastian 

pengguna membuat tempahan pada tarikh dan masa yang telah dipilih. 

5.5 Membuat Pembayaran 

 

Rajah 5.5.1: Antaramuka membuat pembayaran 

Rajah 5.5.1 menunjukkan antaramuka bagi pengguna untuk membuat pembayaran. 

Pengguna membuat pembayaran menggunakan kad debit atau kredit untuk membayar 

sewa penggunaan gelanggang sukan. 

5.6 Melihat Maklumat Tempahan 

 

Rajah 5.6.1: Antaramuka melihat maklumat tempahan 

Rajah 5.6.1 menunjukkan antaramuka bagi pengguna untuk melihat maklumat 

tempahan yang telah dibuat. Antara muka ini menunjukkan nama gelanggang sukan, 

tarikh dan masa yang telah ditempah. 

6 KESIMPULAN 

 

Kesimpulannya, aplikasi tempahan gelanggang sukan boleh membantu pengguna untuk 

menempah gelanggang sukan dan membuat pembayaran tempahan yang dibuat. Tempahan 

gelanggang sukan menjadi lebih mudah untuk dibuat dengan menggunakan aplikasi ini. Semua 

maklumat tempahan juga boleh dilihat oleh pemilik gelanggang sukan. 

https://firebase.google.com/docs 

 

Stripe 

https://developer.android.com/docs 

